ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՄԱՐՏԻ   13-Ի N 291-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
1. Ընթացիկ իրավիճակը և իրավական ակտի ընդունման անհրաժեշտությունը

Հայաստանի Հանրապետությունը 2026 թվականին հյուրընկալելու է «Կենսաբանական բազմազանության մասին» կոնվենցիայի (CBD) կողմերի 17-րդ համաժողովը (COP17)։ Նշված միջոցառման նախապատրաստական աշխատանքները պահանջում են շրջակա միջավայրի նախարարության (այսուհետ՝ Նախարարություն) ակտիվ ներգրավվածություն և մասնակցություն միջազգային բնապահպանական ֆորումներին, գիտաժողովներին և հանդիպումներին՝ փորձի փոխանակման, տեխնիկական կարողությունների զարգացման և COP17-ի հաջող կազմակերպման նպատակով։ Արտասահմանյան երկրներում ֆորումների, գիտաժողովների և հանդիպումների ժամանակ հաճախ կարիք է լինում կատարել որոշ ծախսեր, որոնց վճարումը նպատակահարմար է կատարել բանկային վճարային քարտով, քանի որ գտնվելով այլ երկրում հնարավոր չէ գնումն իրականացնել գնումների մասին օրենսդրությամբ նախատեսված ընթացակարգերով: 
2. Առաջարկվող կարգավորման բնույթը


Ելնելով վերոգրյալից առաջարկվում է՝ Հայաստանի Հանրապետության կառավարության 2025 թվականի մարտի 13-ի «Հայաստանի Հանրապետության 2025 թվականի  պետական բյուջեով առանձին մարմինների համար նախատեսված հատկացումների հաշվին բանկային վճարային քարտերով շրջանառվող միջոցների և կանխիկ ձևով կատարվող առանձին ծախսերի տարեկան չափաքանակները հաստատելու մասին» N 291-Ա որոշման (այսուհետ՝ Որոշում) մեջ կատարել փոփոխություն և լրացումներ, ինչի անհրաժեշտությունը պայմանավորված է արտասահմանյան երկրներում ֆորումների, գիտաժողովների և հանդիպումների ժամանակ որոշ ծախսերի (ֆոտոլուսանկարչական ծառայություններ, հուշանվերների ձեռքբերում, հանդիպումների ժամանակ սուրճի կամ հյուրասիրության ծառայություններ) վճարումը կատարել բանկային վճարային քարտով:
3. Ակնկալվող արդյունքը


Որոշման նախագծի ընդունմամբ՝ հնարավորություն կընձեռնվի արտասահմանյան երկրներում ֆորումների, գիտաժողովների և հանդիպումների ժամանակ գտնել իրավիճակային ճկուն լուծումներ, առավել անմիջական շփումներով բարձրացնել բանակցությունների արդյունավետությունը և պատշաճ ներկայացնել Հայաստանի Հանրապետությունը։
4. Նախագծի մշակման գործընթացում ներգրավված ինստիտուտները և անձինք

Շրջակա միջավայրի նախարարություն։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է Կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշմամբ հաստատված Ծրագրի 4.10-րդ՝ «Շրջակա միջավայրի պահպանություն» կետի 19-րդ (նախավերջին) պարբերության հետ, ինչն էլ իր հերթին համահունչ է ՄԱԿ-ի «Կենսաբանական բազմազանության մասին» կոնվենցիայի Կունմինգ-Մոնրեալ գլոբալ կենսաբազմազանության շրջանակի գլոբալ թիրախների իրականացման նպատակներին: 
